
Nd. 6S3. Nefndarálit

um frv. til laga um brú á Jökulsá á Sólheimasandi.

Nefndin hefir á eitt sátt orðið um það, að mesta nauðsyn sé á að gera 
fært að komast yfir það illa vatnsfall, sem hér er um að ræða, ;Fúlalæk eða 
Jökulsá á Sólheimasandi. Auk allrar annarar mannferðar, er á þessi heftir, 
er ekki sízt þess að geta, að hún klýfur i sundur læknishéraðið, sem tekur 
yfir Mýrdal og Eyjafjallasveit.

Til langframa yrði tæplega hjá þvi komist, að gera Eyjafjallahreppana 
að læknishéraði, ef Jökulsá verður ekki brúuð, því að þeir eru svo að segja 
afkróaðir frá allri læknishjálp, þar sem Jökulsá girðir að austan, en Markar- 
fljót að vestan. Laun læknis þar mundu, ef reiknað er til 4%, láta nærri 
hálfum vöxtunum af brúar-kostnaðinum.

óviðkunnanlegt þykir tveim nefndarmönnum þetta, sem^ hér er farið 
fram á, eins og fyrir hefir komið i öðrum málum, að láta^lög komast í gildi 
þá fyrst, er einhverju Alþingi eitthvert ár kann að þóknast að veita fé til máls- 
ins. Vildi annar sá nefndarmaður helzt hafa sett ákveðið timatakmark, t. d. 
6 ár, er lögin skyldi i gildi ganga innan þess tima; en hinn vildi helzt afgreiða 
málið með rökstuddri dagskrá.

Þó hefir meiri hluti nefndarinnar eigi viljað leggja til að breyta frum- 
varpinu, eins og nú horfir við.

Nefndin væntir þess, að komandi þing telji lög þessi leggja sér þá 
skyldu á herðar, að láta framkvæmd þessara laga sitja i fyrirrúmi tyrir öðr- 
um ámóta dýrum brúargerðum.

